
Tras unha feroz batalla contra unha tartaruga xigante maligna, o equipo 
de superheroes coñecido como Forzas do Tabaco tómase unha fin de 
semana de descanso para fortalecer a cohesión do grupo e volver con forzas 
renovadas ás súas tarefas de salvar o mundo. A súa estancia transcorre ben 
até que Lézardin, Emperador do Mal, decide aniquilar o planeta Terra.

Mellor Guión en Sitges (2022)

 Anunciaremos o antes posible e polas vías habituais a 
programación de marzo, que comezará o martes 5.

FUMAR PROVOCA TOSE 

NOTAS DO DIRECTOR

Ao emprender a escrita dunha comedia rica en referencias ao pasado (Power 
Rangers, Creepshow, San Ku Kai, Halloween…) co simple e nobre propósito de 
entreter un público abatido polo presente, non pensei atopar polo camiño tanta 
substancia nin tanta verdade… Baixo a súa falsa aparencia de parodia cómica, Fu-
mar provoca tose é en realidade o meu filme máis seriamente conectado co mundo 
real e son o primeiro en sorprenderme.
Sen que haxa unha vontade consciente pola miña parte, a época e os seus dra-
máticos desafíos asoman entre as liñas dos meus diálogos, como se xa non pui-
désemos finxir que ignoramos a crise que atravesa o noso planeta, coma se fose 
inconcibible que un filme, mesmo divertido, non reflicta o que toda a humanidade 
está a vivir.
Afortunadamente para o ánimo dos espectadores, Fumar provoca tose limitarase 
a cumprir alegremente a súa función de entretemento sen sentido, sen impoñer 
ningún discurso nin moral. E quen desexe esquecer as súas preocupacións gozan-
do dunha boa gargallada con este filme non verá máis có lume. O lume do cigarro 
do que aquí se fala. 

ENTREVISTA

De onde che vén a inspiración e como é a construción dos teus guións? É difícil 
de describir, traballo moito co inconsciente. É un pouco pretencioso, pero é así. 
Confío nesas ideas que temos e non están ben pensadas. É un paradoxo un pouco 
obstinado, xa que despois tes que traballar sobre esas ideas. Pero encántame. Non 
me gustan as ideas cando están demasiado pensadas. Así é como o fago eu. Logo, 
por suposto, hai que construír e convertelas nalgo consistente.

Como xorde a idea de Fumar provoca tose? É unha recompilación de todas as 
influencias da miña infancia, que teñen que ver co cinema bis. Podería citar moi-
tos filmes aos que fago referencia. Por exemplo, se me preguntas de onde vén o 
personaxe da rata, está directamente sacado dun filme chamado Meet The Feebles 
(1989). É unha referencia directa á rata que aparece no filme de Peter Jackson e 
que non sei como se chama. En realidade, é unha relectura das series que viamos 
cando eramos mozos, ou polo menos das que eu vía na casa aos 15 anos en Fran-
cia. Non o fixen conscientemente, descubrino máis tarde. Non comecei o filme 
dicindo: «Vou facer unha compilación de todas as miñas influencias da infancia». 

Pero ao analizalo agora decátome de que é un pouco iso. É dicir, ten partes de 
filmes de terror, hai gore, hai influencia da serie B, de Creepshow... Entendo total-
mente de onde vén todo iso, porque en realidade entre os 12 e os 16 anos eu só vía 
filmes e televisión pertencentes á cultura popular, títeres, o show dos Teleñecos, 
os mitos do fútbol...

Gustaríame que falases sobre a estrutura episódica do filme. Tiña ganas de 
facer un formato novo. Quería probar cun formato metade televisión, metade pla-
taforma, medio cinema... Estou farto das estruturas dos filmes, parécenme todas 
iguais. Hai filmes moi bos, pero ese sistema de tres actos paréceme que non é moi 
emocionante cando comezas a escribir. Así que quixen romper cos formatos e sei  
que a iso se lle chama filme de sketches, así que na miña mente estaba a facer un 
filme híbrido con episodios. Poderíanselle ter engadido cinco historias máis e o 
filme sería diferente, sería algo posible. Así que a elección da estrutura responde 
ao desexo de crear un formato.

Non lle parece que ás veces a realidade é máis absurda cós seus filmes? To-
talmente! Por iso cando se di que os meus filmes son absurdos paréceme unha 
tontería, é a vida a que é absurda. É absurdo estar falando agora con vostede e que 
me estea a gravar. Non miro as noticias, desde hai un tempo o mundo paréceme 
angustioso. Intento que a xente que sofre o inferno das noticias se divirta cos 
meus filmes, polo de agora funciona. Teño unha función na sociedade que é di-
vertir a xente,  e é xenial. Sei que non é moito, é menos importante cós bombeiros 
ou as misións humanitarias, pero teño esa pequena función e para a levar a termo 
teño que ocultar as noticias e o mundo real. Se non, sería incapaz de facer filmes 
divertidos.

Pódese ver Fumar provoca tose como unha homenaxe ás persoas contadoras de 
historias? Si, podería dicirse que é unha celebración da ilusión de contar histo-
rias. Facer un filme é contar unha historia, e o meu filme ofrécelle un xogo ao 
espectador, como cando eras pequeno e che contaban contos, procura unha com-
plicidade co espectador arredor das historias.

As súas rodaxes son tan divertidas coma os seus filmes? Nun filme coma este 
hai tantas cousas divertidas para crear que á forza acabas divirtíndote. Mais du-
rante a rodaxe hai que ser moi rigoroso, porque se empezas a rir non rematas máis. 
Hai moito traballo en facer estoupar unha tartaruga xigante, ten que pasar nuha 
única toma e teño que ser moi estricto. Mais preparalo é realmente divertido.

Fragmentos de entrevistas tiradas de cerebrin.wordpress.com e lavanguardia.com.
Tradución ao galego: Cineclube Pontevedra.


